
ᒥᒋᓲᐱᓯᒻ 31, 2019

ᒋᔐᐅᒋᒫᐅᐋᐸᒋᐦᐋᑲᓐ ᑳᑦᕆᓐ ᒪᒃᑫᓈ
ᒋᔐᐅᒋᒫᓈᐦᒡ ᐁ ᐄᔑ ᐋᐸᑎᓰᔥᑕᐦᒃ ᐊᔅᒌᔫ ᐁᑎ ᐃᔅᐸᔨᔨᒡ ᑲᔦᐦ ᐁ ᐧᑫᔅᒋᑳᔨᔮᔨᐦᒡ ᐊᔅᒌᔫ  
ᐆᑦᐦ ᑳᓈᑖ

ᒋᔐᐅᒋᒫᐅᐋᐸᒋᐦᐋᑲᓐ ᐯᓐᐧᐋ ᔖᕃᑦ
ᒋᔐᐅᒋᒫᓈᐦᒡ ᐁ ᐄᔑ ᐋᐸᑎᓰᔥᑕᐦᒃ ᐊᔅᒌᔫ ᐁᑎ ᐃᔅᐸᔨᔨᒡ ᑲᔦᐦ ᐁ ᓇᓈᑲᒋᐦᑖᑲᓄᔨᒡ ᐁ 
ᐧᑫᔅᒋᑳᔨᔮᔨᐦᒡ ᐊᔅᒌᔫ᙮

ᐁᐃᐱᓪ ᐳᓯᒡ
ᒋᔐᐅᒋᒫᐦᑳᓐ
ᐄᔨᔫ ᒋᔐᐅᒋᒫᓈᐦᒡ (ᐄᔨᔫ ᐊᔅᒌ)

ᒋᔐᐅᒋᒫᐅᐋᐸᒋᐦᐋᑲᓇᒡ ᒪᒃᑫᓈ ᑲᔦᐦ ᔖᕃᑦ,
ᒋᔐᐅᒋᒫᐦᑳᓐ ᐳᓯᒻ

ᓂᒥᔦᔨᐦᑌᓐ ᐁ ᐲᐦᑌᑎᔑᒫᓐ ᐆ ᐧᐄᐦᑕᒫᒉᐅᓯᓇᐦᐄᑲᓐ ᐊᓂᔫᐦ ᒉᐧᑳᔫᐦ ᑳ ᐃᔅᐸᔨᐦᐄᐧᐁᐧᑳᐤᐦ ᐅᐦᒋ ᐊᔅᒌᔫ 
ᐁ ᑲᓇᐧᐋᐸᐦᑕᐧᑳᐤᐦ ᐆᒌ ᒉᐃᒥᔅ ᐯᐃ ᑳ ᒫᒨᐱᔥᑎᐧᑳᐤ ᑲᔦᐦ ᑳ ᐧᐄᔓᐧᐋᑕᐧᑳᐤ ᐆ ᐁ ᒌᔑᐸᔨᒡ ᐁ ᐱᐳᐦᒡ 
ᒥᒋᓲᐱᓯᒻ 31, 2019᙮

ᐄᔑ ᑖᐧᐯᐅᓰᐧᐃᓂᐦᒡ,

ᔖᓐ-ᐄᕝ ᓵᕚᕆᐋ
ᑳ ᓃᑳᓇᐱᔥᑕᐦᒃ

ᐅᑖᐦᒡ ᑳ ᐯᒋ ᐃᔑᓈᑯᒡ
ᐱᔅᑲᒋᓯᓇᐦᐄᑲᓂᐦᒡ 22 ᐊᓂᑦᐦ ᒉᐃᒥᔅ ᐯᐃ ᑲᔦᐦ 
ᒋᐧᐁᑎᓅᑖᐦᒡ ᓂᔅᑲᒧᐧᐃᓂᐦᒡ (JBNQA) ᐁ ᐃᑕᔥᑌᒡ 
ᒉ ᒥᔪᑲᓇᐧᐁᔨᐦᑕᑲᓅᒡ ᐊᔅᒌ ᑲᔦᐦ ᐄᔨᔫᒡ ᐊᓂᑦᐦ ᐋᔅᑳ 
ᐁ ᐃᐦᑖᐧᑖᐤ ᐁᑳ ᒥᔥᑕᐦᐄ ᒉ ᑖᑲᐦᐆᑯᐧᑖᐤ ᒉᐧᑳᔫ ᐁᑳ 
ᒥᐧᔮᔑᔨᒡ ᐊᓂᑦᐦ ᐅᐦᒋ ᐁ ᐋᐸᑎᓰᓈᓅᔨᒡ ᐊᓂᑌᐦ ᐄᔑ 
ᐊᔅᒌᓈᐦᒡ, ᐊᐧᐁᓰᓱᐲᒫᑎᓰᐧᐃᓂᐦᒡ ᐁ ᐅᐦᒋ ᐆᐦᑖᒋᐦᐆᓈᓅᒡ 
ᑲᔦᐦ ᐄᔨᔫ ᑲᔅᒋᐦᐆᐧᐃᓂᐦᒡ᙮ ᐊᓂᔫᐦ ᑲᔅᒋᐦᐆᐧᐃᓐᐦ ᑲᔦᐦ 
ᐊᓂᔫᐦ ᒉᔥᑎᓈᔥᑌᐧᐃᓐᐦ ᐄᔑ ᒌᐦᑳᔮᐸᐦᑕᑲᓅᐦ ᐊᓂᑌᐦ ᐁ 
ᐄᔑ ᓂᑑᐦᐆᓈᐦᒡ, ᐁ ᓅᑕᒣᓵᓅᒡ ᑲᔦᐦ ᐁ ᐧᐊᓇᐦᐄᑳᓅᒡ 
ᐊᓂᑦᐦ ᐱᔅᑲᒋᓯᓇᐦᐄᑲᓂᐦᒡ 24 ᑳ ᐃᑕᔥᑌᒡ ᐊᓂᑌᐦ 
ᒉᐃᒥᔅ ᐯᐃ ᑲᔦᐦ ᒋᐧᐁᑎᓅᑖᐦᒡ ᓂᔅᑲᒧᐧᐃᓂᐦᒡ (JBNQA) 
ᐊᓂᑦᐦ ᐅᐦᒋ ᑳ ᒪᓯᓈᑌᒡ ᐱᔅᑲᒋᓯᓇᐦᐄᑲᓂᐦᒡ 22 ᐁ ᐄᔑ 
ᓅᓱᓀᐦᐊᑲᓅᒡ᙮ ᐧᐄᔓᐧᐁᐧᐃᓐᐦ ᑲᔦᐦ ᐃᑕᔓᐧᐁᐧᐃᓐᐦ ᑲᔦᐦ ᐊᓐ 
ᐁ ᓈᓂᑐᒋᔅᒉᔨᐦᑕᑲᓅᒡ ᐊᔅᒌᐦᒡ ᑲᔦᐦ ᐊᓂᑌᐦ ᐄᓈᐦᒡ ᐁ ᐄᔑ 
ᑖᑲᐦᐄᒉᐸᔨᒡ ᒉᐧᑳᓐ ᑲᔦᐦ ᐁᑎᑑ ᐁ ᐄᔑ ᓈᓂᑑᒋᔅᒉᔨᐦᑕᑲᓅᒡ 
ᐊᓂᑌᐦ ᐁ ᐄᔑ ᒥᔮᒥᐦᐄᒉᐸᔨᐧᑳᐤᐦ ᐊᓂᔫᐦ ᒉᐧᑳᔫᐦ ᑳ ᐄᔑ 
ᐧᐊᐧᐁᔨᔥᑌᐧᑳᐤ ᒉ ᐃᐦᑑᑕᑲᓅᐧᑳᐤᐦ᙮

ᐊᓂᒌ ᒉᐃᒥᔅ ᐯᐃ ᐊᔅᒌᓈᐦᒡ ᑳ ᒫᒨᐱᔥᑕᐧᑳᐤ ᑲᔦᐦ ᑳ 
ᐧᐄᔓᐧᐋᐦᑕᐧᑳᐤ (JBACE) ᐁᐅᑯᓂᒡ ᑳ ᐧᐃᔮᐸᒫᑲᓅᐧᑖᐤ 
ᒉ ᒌ ᐊᔨᒥᐦᐋᐧᑖᐤ ᐊᓂᔫᐦ ᐋᐸᒋᐦᐋᑲᓐᐦ ᐊᓂᑌᐦ ᐅᐦᒋ 
ᑎᐯᔨᐦᒋᒉᓰᓈᐦᒡ ᐆᔫ ᐅᐦᒋ ᐄᔨᔫ ᐊᔅᒌᔫ ᐆᑦᐦ ᒉᐃᒥᔅ ᐯᐃ 
ᒥᓯᐦᑌᔅᑲᒥᑯᐦᒡ᙮ ᒌ ᐄᔑ ᐧᐄᔓᒫᑲᓅᐧᐃᒡ ᐧᐄᐧᐋᐤ ᒥᓯᐧᐁ ᒉ 
ᐱᒥᐸᔨᐦᑖᐧᑖᐤ ᐊᓂᔫ ᐋᐸᑎᓰᐧᐃᓂᔫ ᐁ ᓇᓈᑲᒋᐦᑖᑲᓅᔨᒡ 
ᑲᔦᐦ ᐁ ᐱᒥᐸᔨᐦᑖᑲᓅᔨᒡ ᐊᔅᒌᓈᐦᒡ ᑲᔦᐦ ᐄᓈᐦᒡ ᐁ 
ᐄᔑ ᑖᑲᐦᐄᒉᐸᔨᔨᒡ ᐊᓂᑦᐦ ᐅᐦᒋ ᐊᓐ ᒉᐃᒥᔅ ᐯᐃ ᑲᔦᐦ 
ᒋᐧᐁᑎᓅᑖᐦᒡ ᓂᔅᑲᒧᐧᐃᓂᐦᒡ (JBNQA) ᑳ ᒪᓯᓈᑌᔨᒡ ᐁ 
ᓅᓱᓀᐦᐊᑲᓅᒡ᙮ ᐊᓂᒌ ᒉᐃᒥᔅ ᐯᐃ ᐊᔅᒌᓈᐦᒡ ᑳ ᒫᒨᐱᔥᑕᐧᑳᐤ 
ᑲᔦᐦ ᑳ ᐧᐄᔓᐧᐋᐦᑕᐧᑳᐤ ᐄᔑ ᑲᒉᔅᒋᒣᐅᒡ ᑎᐯᔨᐦᒋᒉᓲᓈᐦᒡ 
ᐋᐸᒋᐦᐋᑲᓐᐦ ᐁ ᐧᐄᒋᐦᐄᐧᐁᐧᑖᐤ ᐊᓂᔫᐦ ᐁᑎ ᒪᓯᓇᐦᐊᑲᓅᔨᒡ 
ᐧᐄᔓᐧᐁᐧᐃᓐᐦ ᑲᔦᐦ ᐃᑕᔓᐧᐁᐧᐃᓐᐦ ᐁ ᑖᑲᐦᐄᒉᐸᔨᐧᑳᐤᐦ 
ᐊᔅᒌᐦᒡ ᓀᔥᑦ ᐊᓂᑌᐦ ᐄᔑ ᐄᔨᔫ ᐃᐦᑖᐧᐃᓂᐦᒡ ᐊᓂᑦᐦ 
ᒥᓯᐦᑌᔅᑲᒥᑯᐦᒡ᙮ ᐊᓂᒌ ᒉᐃᒥᔅ ᐯᐃ ᐊᔅᒌᓈᐦᒡ ᑳ ᒫᒨᐱᔥᑕᐧᑳᐤ 
ᑲᔦᐦ ᑳ ᐧᐄᔓᐧᐋᐦᑕᐧᑳᐤ (JBACE) ᐄᔑ ᓈᓂᑐᐧᐋᐦᑖᐅᒡ ᐊᓂᔫᐦ 
ᐁ ᐄᔑ ᑖᑲᐦᐄᒉᐸᔨᔨᒡ ᒉᐧᑳᔫᐦ ᐊᓂᑌᐦ ᐄᔑ ᐊᔅᒌᓈᐦᒡ ᑲᔦᐦ 
ᐄᓈᐦᒡ ᑲᔦᐦ ᑲᓇᐧᐋᐸᐦᑕᒻ ᐊᓂᔫᐦ ᒉᐧᑳᔫᐦ ᐁ ᐃᐦᑑᑕᑲᓅᔨᒡ 
ᑲᔦᐦ ᐱᒥᐸᔨᐦᑖᑲᓅᔨᒡ ᔮᐃᑌᐦ ᒉ ᒌᐦᑳᔮᐸᒫᑲᓅᒡ ᐄᔨᔫ ᐁ 
ᐊᔑᒋᐱᑦ ᐊᓂᔫᐦ ᒉᐧᑳᔫᐦ ᐁᑎ ᐋᔨᒨᑕᑲᓅᔨᒡ᙮ ᐆᔫ ᒫᒃ 
ᑲᔦᐦ, ᐊᓐ ᒉᐃᒥᔅ ᐯᐃ ᐊᔅᒌᓈᐦᒡ ᑳ ᒫᒨᐱᔥᑕᐧᑳᐤ ᑲᔦᐦ 
ᑳ ᐧᐄᔓᐧᐋᐦᑕᐧᑳᐤ (JBACE) ᐸᒋᔅᑎᓇᒥᒡ ᐧᐄᐦᑕᒫᒉᐅᓯᓇᐦᐄᑲᓐᐦ 
ᐁ ᓅᑯᓂᔨᒡ ᐁᑎ ᐃᔅᐸᔨᔨᒡ ᒉᐧᑳᔫ, ᑲᒋᔅᒉᒣᐅᒡ, ᑲᔦᐦ 
ᐧᐄᒋᐦᐁᐅᒡ ᐊᓂᔫᐦ ᐄᔨᔫ ᒪᓯᓇᐦᐄᒉᐅᑲᒥᑯᐦᒡ ᐋᐸᒋᐦᐋᑲᓐᐦ 
ᐊᓂᔫᐦ ᒉᐧᑳᔫᐦ ᐊᓂᑌᐦ ᑎᐯᔨᐦᒋᒉᓰᓈᐦᒡ ᐁ ᐆᐦᒋᐸᔨᔨᒡ᙮ 

ᐊᓂᔫᐦ ᒉᐧᑳᔫᐦ ᑳ ᐊᑎ ᐃᐦᑑᑕᑲᓅᐧᑳᐤᐦ
ᐊᓂᑦᐦ 2018-2019, ᐊᓂᒌ ᒉᐃᒥᔅ ᐯᐃ ᐊᔅᒌᓈᐦᒡ 
ᑳ ᒫᒨᐱᔥᑕᐧᑳᐤ ᑲᔦᐦ ᑳ ᐧᐄᔓᐧᐋᐦᑕᐧᑳᐤ (JBACE) ᒌ 
ᐧᐄᔓᐧᐋᑕᒥᒡ ᐸᔅᒡ ᐃᑕᔓᐧᐁᐧᐃᓐᐦ ᐁ ᒪᓯᓇᐦᐊᑲᓅᔨᒡ 
ᐊᓂᑦᐦ ᓅᒻ ᒪᓯᓇᐦᐋᑲᓂᔫ ᑲᔦᐦ ᐊᓂᔫᐦ ᑎᐯᔨᐦᒋᒉᓰᓈᐦᒡ 
ᐅᑎᑕᔓᐧᐁᐧᐃᓂᔫᐦ, ᑲᔦᐦ ᒌ ᐊᑎ ᐃᐦᑑᑕᒻ ᐊᓂᔫᐦ ᒉᐧᑳᔫᐦ 
ᔖᔥ ᑳ ᐧᐊᐧᐁᔨᔥᑌᔨᒡ ᒉ ᐃᐦᑑᑕᑲᓅᔨᒡ᙮

ᑯᐯᒃ ᑎᐯᔨᐦᒋᒉᓰᓈᐦᒡ
ᐊᓂᒌ ᒉᐃᒥᔅ ᐯᐃ ᐊᔅᒌᓈᐦᒡ ᑳ ᒫᒨᐱᔥᑕᐧᑳᐤ ᑲᔦᐦ ᑳ 
ᐧᐄᔓᐧᐋᐦᑕᐧᑳᐤ (JBACE) ᒌ ᐧᐄᐦᑕᒥᒡ ᑖᓐ ᐁ ᐃᑌᔨᐦᑕᒥᐦᐄᑯᐧᑖᐤ 
ᐊᓂᔫᐦ ᑳ ᐃᔦᔅᑰᓯᓇᐦᐊᑲᓅᔨᒡ ᐃᑕᔓᐧᐁᐧᐃᓐᐦ ᐊᓂᑦᐦ 
ᐅᐦᒋ ᑳ ᒋᐦᒋᒪᓯᓇᐦᐊᑲᓅᒡ ᒦᓐ ᐁᑎ ᑯᐃᔅᑯᓯᓇᐦᐊᑲᓅᒡ 
EQA. ᐊᓂᒌ ᑳ ᒫᒨᐱᐧᑖᐤ ᒌ ᐄᔑ ᐸᒋᔅᑎᓇᒥᒡ 
ᐅᑕᔨᒨᐧᐃᓇᐧᐋᐤ ᐊᓂᑦᐦ ᓅᒻ ᒪᓯᓇᐦᐄᑲᓂᔫ ᐃᑕᔓᐧᐁᐧᐃᓐ 
ᐁ ᒋᔥᑕᒫᐧᐁᔨᐦᑕᑲᓅᒡ ᒋᔐᐅᒋᒫᐧᐃᓐ ᐃᑕᔓᐧᐁᐧᐃᓐᐦ ᑲᔦᐦ 
ᒉᔥᑎᓈᐦᐅᐧᐃᓐᐦ ᐊᔅᒌᓈᐦᒡ ᐁ ᐄᔑ ᐃᐦᑑᑕᑲᓅᒡ ᒉᐧᑳᓐ 
ᐅᐦᒋ ᑲᔦᐦ ᒌ ᐧᐄᒋᐦᐧᐁᐅᒡ ᐁ ᐋᔨᒨᑕᑲᓅᔨᒡ ᐊᓂᔫ ᒉ 
ᒋᐦᒋᐸᔨᐦᑖᑲᓅᔨᒡ ᓅᒻ ᐃᑕᔓᐧᐁᐅᓯᓇᐦᐄᑲᓐ EQA ᓂᔮᑲᓐᐦ 
ᑳ ᐧᐊᐧᐁᔨᓯᓇᐦᐊᑲᓅᔨᒡ᙮ ᐊᓂᒌ ᑳ ᒫᒨᐱᐧᑖᐤ ᒌ ᐄᔑ 
ᐸᒋᔅᑎᓇᒥᒡ ᐅᑕᔨᒨᐧᐃᓇᐧᐋᐤ ᐊᓂᔫ ᐁ ᐋᔨᒧᑕᑲᓅᔨᒡ 
ᐊᔅᒌ ᐁ ᐧᑫᔅᒋᑳᔮᐦᒡ ᑲᔦᐦ ᐁ ᒉᔥᑎᓈᔥᑕᑲᓅᒡ ᒉᐧᑳᓐ - 
ᒋᔅᒋᓄᐦᑕᐦᐄᐧᐁᓯᓇᐦᐄᑲᓐ ᐊᓂᒌ ᐊᐧᐁᓂᒌ ᐋᐸᑎᓰᐧᐃᓂᔫ ᐁ 
ᐱᒥᐸᔨᐦᑖᐧᑖᐤ ᑲᔦᐦ ᒌ ᐧᐄᒋᐦᐄᐧᐁᐅᒡ ᐁ ᐋᔨᒨᑕᑲᓅᔨᒡ ᐊᓂᔫ 
ᑳ ᐧᐊᐧᐁᔨᔥᑖᑲᓅᔨᒡ ᐃᑕᔓᐧᐁᐧᐃᓂᔫ ᐁᑎᑑ ᐁ ᒥᔪᐸᔨᒡ 
ᐊᔅᒌ ᐁ ᐄᔑ ᓈᓂᑑᒋᔅᒉᔨᐦᑕᑲᓅᒡ ᐅᐦᒋ᙮ ᐊᓂᒌ ᒉᐃᒥᔅ ᐯᐃ 
ᐊᔅᒌᓈᐦᒡ ᑳ ᒫᒨᐱᔥᑕᐧᑳᐤ ᑲᔦᐦ ᑳ ᐧᐄᔓᐧᐋᐦᑕᐧᑳᐤ (JBACE) ᒌ 
ᐄᔑ ᐸᒋᔅᑎᓇᒥᒡ ᐅᑕᔨᒨᐧᐃᓇᐧᐋᐤ ᐊᓂᔫ ᓅᒻ ᒪᓯᓇᐦᐄᑲᓐ 
ᐃᑕᔓᐧᐁᐧᐃᓐ ᐅᐦᒋ ᔔᔮᓐ ᒉ ᒌ ᐸᒋᔅᑎᓈᑲᓅᔨᒡ ᐊᓂᔫ 
ᐅᐦᒋ ᐁᑎ ᐅᔥᑖᐸᔨᐦᐄᐧᐁᐧᑳᐤ ᒉᐧᑳᔫᐦ ᐊᓂᑌᐦ ᓂᐲᔫᔅᑲᒥᑯᐦᒡ 
ᑲᔦᐦ ᒥᓯᐦᑌ ᓃᐲᐦᒡ᙮

ᐊᓐ ᐅᐦᒋ ᐊᔅᒌ ᐁ ᐆᐦᑖᒋᐦᐆᓈᓅᒡ ᐁ ᐄᔑ ᐧᐊᐧᐁᔨᐦᑕᑲᓅᒡ 
ᒉᐧᑳᓐ, ᐊᓂᒌ ᒉᐃᒥᔅ ᐯᐃ ᐊᔅᒌᓈᐦᒡ ᑳ ᒫᒨᐱᔥᑕᐧᑳᐤ ᑲᔦᐦ 
ᑳ ᐧᐄᔓᐧᐋᐦᑕᐧᑳᐤ (JBACE) ᒌ ᐸᒋᔅᑎᓇᒥᒡ ᐅᑕᔨᒨᐧᐃᓇᐧᐋᐤ 
ᒉ ᑯᐃᔅᑯᓯᓇᐦᐋᑲᓅᔨᒡ ᐆᔫ ᒪᓯᓇᐦᐄᑲᓂᔫ ᐊᔅᒌ ᐁ 
ᐅᐦᑖᒋᐦᐆᐧᐋᒑᓅᔨᒡ ᐅᐦᒋ᙮ ᐊᓂᒌ ᑳ ᒫᒨᐱᐧᑖᐤ ᒌ ᐄᔑ 
ᓰᐦᒋᒣᐅᒡ ᐊᓂᔫ MFFP ᐁᑎᑑ ᒉ ᒌ ᐃᐦᑕᑯᓂᔨᒡ ᐁ ᒥᔪᐸᔨᔨᒡ 
ᐁ ᐋᔨᒨᑕᑲᓅᔨᒡ ᐊᓂᔫ PAFIOs ᑲᔦᐦ ᒌ ᒋᐦᒋᐋᐸᑎᓰᑲᑕᒥᒡ 
ᐊᓂᔫᐦ ᒦᓐ ᐁ ᑲᓇᐧᐋᐸᐦᑕᐧᑳᐤ ᐊᓂᔫ PAFITs ᐊᓂᑦᐦ ᐅᐦᒋ 
ᑳᑕᐦᑯᓯᑕᐲᓯᒻᐦ 2017 ᑳ ᐃᑕᔓᐧᐋᑕᑲᓅᔨᒡ᙮ ᐁ ᒫᒋᒡ, ᐊᓂᒌ 
ᒉᐃᒥᔅ ᐯᐃ ᐊᔅᒌᓈᐦᒡ ᑳ ᒫᒨᐱᔥᑕᐧᑳᐤ ᑲᔦᐦ ᑳ ᐧᐄᔓᐧᐋᐦᑕᐧᑳᐤ 
(JBACE) ᒌ ᐄᔑ ᐸᒋᔅᑎᓇᒥᒡ ᐅᑕᔨᒨᐧᐃᓇᐧᐋᐤ ᐊᓂᑦᐦ 
MERN ᒋᔅᒋᓄᐦᑕᐦᐄᐧᐁᓯᓇᐦᐄᑲᓂᔪ ᐆ ᐁ ᐃᔑᓂᐦᑳᑌᔨᒡ - 
ᐁ ᐆᐦᐱᑳᐴᐦᐋᑲᓅᐧᑖᐤ ᑲᔦᐦ ᑖᓐ ᒉ ᐄᔑ ᐱᒥᐸᔨᐦᑖᐧᑖᐤ ᐅᒌ 
ᐊᐧᐁᓂᒌ ᒉ ᒫᒨᐱᐧᑖᐤ ᐁ ᓇᓈᑲᒋᐦᑖᐧᑖᐤ: ᑯᐃᔅᑯᐃᐦᑑᐧᐃᓐᐦ 
ᒋᔅᒋᓄᐦᑕᐦᐄᐧᐁᓯᓇᐦᐄᑲᓐ ᐊᓂᒌ ᐋᐸᑎᓰᐧᐃᓂᔫ ᐁ 
ᐱᒥᐸᔨᐦᑖᐧᑖᐤ ᑲᔦᐦ ᐊᓂᒌ ᐁ ᐧᐄᒋᐦᐄᐧᐁᐧᑖᐤ, ᑲᔦᐦ ᐊᓂᔫ 
ᐧᐄᔓᐧᐁᐅᓈᐦᒡ ᐁ ᓅᓱᓀᐦᐊᐧᑳᐤ ᐅᒌ ᑳ ᓇᓈᑲᒋᐦᑖᐧᑖᐤ ᑳ 
ᒫᒨᐱᐧᑖᐤ᙮ - ᓃᔥᑕᒻ ᑳ ᒪᓯᓇᐦᐊᑲᓅᒡ - ᐋᔑᐧᒫᑯᐲᓯᒻ 2018᙮

ᐊᐱᔒᔥ ᐁ ᒪᓯᓇᐦᐊᑲᓅᒡ ᐊᓐ ᒉᐧᑳᓐ ᒉ  
ᐋᔨᒨᑕᑲᓅᒡ ᐆᑦᐦ ᑎᐹᒋᒨᓯᓇᐦᐄᑲᓂᐦᒡ



ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ

ᑳᓇᑖ ᑎᐯᔨᐦᒋᒉᓰᓈᐦᒡ
ᓃᔓ ᐧᐄᔓᐧᐁᓯᓇᐦᐄᑲᓐᐦ ᒌ ᒌᐦᑳᔮᐸᐦᑕᒥᒡ ᐊᓂᒌ ᑳ 
ᒫᒨᐱᐧᑖᐤ ᐅᔫ ᑳ ᐱᐳᓂᔨᐦᒡ᙮ ᐊᓂᒌ ᒉᐃᒥᔅ ᐯᐃ ᐊᔅᒌᓈᐦᒡ 
ᑳ ᒫᒨᐱᔥᑕᐧᑳᐤ ᑲᔦᐦ ᑳ ᐧᐄᔓᐧᐋᐦᑕᐧᑳᐤ (JBACE) ᒌ ᐄᔑ 
ᐸᒋᔅᑎᓇᒥᒡ ᐅᑕᔨᒨᐧᐃᓇᐧᐋᐤ ᐊᓂᔫ ᐧᐄᔓᐧᐁᓯᓇᐦᐄᑲᓐ 
Bill C-68 ᒉ ᒌ ᒋᐦᒋᐸᔨᐦᑖᑲᓅᔨᒡ ᐁ ᑯᐃᔅᑯᓯᓇᐦᐊᑲᓅᔨᒡ 
ᐊᓂᔫ ᐁ ᐲᐦᑌᒋᔑᐦᐊᑲᓅᐧᑳᐤᐦ ᐊᓂᔫᐦ ᐁ ᒉᔥᑎᓈᔥᑖᑲᓅᒡ 
ᐃᑕᔓᐧᐁᐧᐃᓐᐦ᙮ ᒦᓐ ᑯᑕᒃ, ᐊᓂᒌ ᑳ ᒫᒨᐱᐧᑕᐤ ᒌ ᐃᑕᔕᒥᒡ 
ᐅᑕᔨᒨᐧᐃᓇᐧᐋᐤ ᐊᓂᔫ ᐅᐦᒋ ᐧᐄᔓᐧᐁᓯᓇᐦᐄᑲᓐ Bill C-69 
ᒉ ᒌ ᒋᐦᒋᐸᔨᐦᑖᑲᓅᔨᒡ ᐁ ᑯᐃᔅᑯᓯᓇᐦᐊᑲᓅᔨᒡ ᐊᓂᔫ ᐁ 
ᐃᑕᔓᐧᐁᐧᐃᓐᐦ ᐁ ᐋᐸᑎᓰᓈᓅᒡ ᐅᐦᒋ᙮ ᐊᓂᒌ ᒉᐃᒥᔅ ᐯᐃ 
ᐊᔅᒌᓈᐦᒡ ᑳ ᒫᒨᐱᔥᑕᐧᑳᐤ ᑲᔦᐦ ᑳ ᐧᐄᔓᐧᐋᐦᑕᐧᑳᐤ (JBACE) ᒌ 
ᐧᐋᐸᐦᑎᔮᑲᓄᐧᐃᒡ ᐊᓂᔫᐦ ᐁ ᓅᑯᓂᔨᒡ ᑖᓐ ᐁᑎ ᐃᔅᐸᔨᒡ 
ᐊᓅᐦᒡ ᐊᓂᔫ ᑳᓇᑖ ᐁ ᒫᔮᑎᓂᔨᒡ ᐧᐁᐱᓈᓱᐧᐃᓐᐦ ᐁ 
ᐱᒥᐸᔨᐦᑖᑲᓅᔨᒡ᙮

ᒉᐧᑳᔫᐦ ᐁ ᒌᐦᑳᔮᐸᐦᑕᑲᓅᐧᑳᐤᐦ ᐊᓂᒌ ᒉᐃᒥᔅ 
ᐯᐃ ᐊᔅᒌᓈᐦᒡ ᑳ ᒫᒨᐱᔥᑕᐧᑳᐤ ᑲᔦᐦ ᑳ 
ᐧᐄᔓᐧᐋᐦᑕᐧᑳᐤ ᐊᓂᔫᐦ ᐁᑎᑑ ᐃᔨᐦᒋᐸᔨᔨᒡ ᐁ 
ᓇᓈᑲᒋᐦᑖᐧᑖᐤ ᐁ ᐧᐄᔓᐧᐋᐦᑕᐧᑳᐤ ᐊᔅᒌᔫ
ᐊᓂᒌ ᐁᑎ ᐱᒫᒋᐦᐋᑲᓅᐧᑖᐤ ᐊᑎᐦᑯᒡ ᓈᔥᑖᐧᐯ 
ᒋᔥᑕᒫᐧᐁᔨᐦᑕᒥᐦᐄᑯᐧᐃᒡ ᐊᓂᒌ ᒉᐃᒥᔅ ᐯᐃ ᐊᔅᒌᓈᐦᒡ ᑳ 
ᒫᒨᐱᔥᑕᐧᑳᐤ ᑲᔦᐦ ᑳ ᐧᐄᔓᐧᐋᐦᑕᐧᑳᐤ (JBACE)᙮ ᐊᓂᔫ 
ᑯᑕᑲᔫ ᑳ ᒦᓐ ᑳ ᐃᐦᑕᐧᑖᐤ ᐊᓂᔫ ᐊᓂᑌᐦ ᑳ ᐃᔅᐸᔨᐧᑖᐤ 
ᑳ ᓂᔥᑐᐧᐄᓈᓅᔨᒡ ᐊᑎᐦᒄ ᐁ ᐋᔨᒨᒫᑲᓅᔨᒡ ᐅᔫ ᑳ 
ᑕᐧᑳᒋᓂᔨᐦᒡ, ᐊᓂᒌ ᒉᐃᒥᔅ ᐯᐃ ᐊᔅᒌᓈᐦᒡ ᑳ ᒫᒨᐱᔥᑕᐧᑳᐤ 
ᑲᔦᐦ ᑳ ᐧᐄᔓᐧᐋᐦᑕᐧᑳᐤ (JBACE) ᒌ ᐄᔑ ᐊᓂᔅᒉᐧᐄᐦᑕᒥᒡ ᑖᓐ 
ᐁᑎ ᐃᔅᐸᔨᔨᒡ ᐊᓂᔫ ᒉᐧᑳᔫ ᐁᑎ ᐃᐦᑑᑕᑲᓅᔨᒡ ᐁ ᐧᐄ 
ᐱᒫᒋᐦᐋᑲᓅᔨᒡ ᐅᔫ ᐊᑎᐦᒄ ᐊᓂᑌᐦ ᒉᐃᒥᔅ ᐯᐃ ᐊᔅᒌᐦᒡ ᐁ 
ᓅᓱᓀᐦᐊᑲᓅᔨᒡ ᐊᓂᔫᐦ ᐧᐄᔓᐧᐁᐧᐃᓐᐦ ᐊᓂᑌᐦ ᑳᓇᑖ ᑲᔦᐦ 
ᑯᐯᒃ ᑎᐯᔨᐦᒋᒉᓰᓈᐦᒡ ᑳ ᐅᐦᒋᐸᔨᔨᒡ᙮

ᐊᓐ ᐅᐦᒋ ᐊᔅᒌ ᐁ ᐧᑫᔅᒋᐦᑳᔮᒡ, ᐊᓂᒌ ᒉᐃᒥᔅ ᐯᐃ 
ᐊᔅᒌᓈᐦᒡ ᑳ ᒫᒨᐱᔥᑕᐧᑳᐤ ᑲᔦᐦ ᑳ ᐧᐄᔓᐧᐋᐦᑕᐧᑳᐤ (JBACE) 
ᒌ ᒌᔑᒪᓯᓇᐦᐊᒥᒡ ᑲᔦᐦ ᑳ ᐧᐄᐧᐄᑎᔑᐦᐊᐧᑳᐤ ᐊᓂᔫ 
ᐧᐄᐦᑕᒫᒉᐅᓯᓇᐦᐄᑲᓇᐧᐋᐤ ᐊᓂᔫ ᑳ ᐃᔑᓂᐦᑳᑌᔨᒡ, ᐁᑎ 
ᐃᔅᐸᔨᐦᐄᐧᐁᑦ ᐊᓐ ᐊᔅᒌ ᐁ ᐧᑫᔅᒋᐦᑳᔮᒡ ᑲᔦᐦ ᒉ ᒌ 
ᒋᔥᑌᔨᐦᑕᐧᑳᐤ ᐊᐧᐁᓂᒋ ᒉ ᐃᔑᑳᐴᔥᑕᐧᑳᐤ ᐊᓂᑌᐦ ᐄᔨᔫ/
ᐄᓅ ᐊᔅᒌᐦᒡ ᒉᐃᒥᔅ ᐯᐃ ᒥᓯᐦᑌᔅᑲᒥᑯᐦᒡ᙮ ᐊᓂᒌ ᑳ ᒫᒨᐱᐧᑖᐤ 

ᒌ ᐧᐄᒋᐦᐄᐧᐁᐅᒡ ᐊᓂᑌᐦ ᒥᓯᐦᑌ ᐄᔨᔫ ᐃᐦᑖᐧᐃᓐᐦ ᐊᔅᒌ ᐁ 
ᐧᑫᔅᒋᐦᑳᔮᒡ ᐁ ᒫᒨᐧᐄᓈᓅᒡ ᐊᓂᑌᐦ ᐄᔅᒣᐃᓐ᙮

ᒦᓐ ᑯᑕᒃ ᒉᐧᑳᔫᐦ ᐁ ᒋᔥᑕᒫᐧᐁᔨᐦᑖᑯᓂᔨᐦᒡ ᐊᓂᒌ ᒉᐃᒥᔅ ᐯᐃ 
ᐊᔅᒌᓈᐦᒡ ᑳ ᒫᒨᐱᔥᑕᐧᑳᐤ ᑲᔦᐦ ᑳ ᐧᐄᔓᐧᐋᐦᑕᐧᑳᐤ (JBACE) ᐁ 
ᒌ ᐋᐸᑎᓰᔥᑕᐧᑳᐤ ᐊᓂᔫᐦ ᒉᐧᑳᔫᐦ ᐁ ᐯᒋ ᐲᐦᑌᐸᔨᔨᒡ ᐊᓂᑌᐦ 
ᐅᒪᓯᓇᐦᐄᒉᐅᑲᒥᑯᐧᐋᐦᒡ᙮ ᒣᐧᑳᒡ ᐅᔫ ᐁ ᐱᐳᓂᔨᒡ, ᐊᓂᒌ ᑳ 
ᒫᒨᐱᐧᑖᐤ ᒌ ᓂᔅᑲᒨᐧᐃᒡ ᒉ ᒌ ᐃᐦᑕᑯᓂᔨᒡ ᓂᔮᔪᐱᐳᓐᐦ 
ᐁ ᐱᒥᐸᔨᔨᒡ ᐁ ᐃᔦᔅᑰᔥᑌᔨᒡ ᒉᐧᑳᔫᐦ ᒉ ᐃᐦᑑᑕᑲᓅᔨᒡ 
ᐊᓂᔫᐦ ᒉᐧᑳᔫ ᐁ ᐯᒋ ᐲᐦᑌᐸᔨᔨᒡ ᒉ ᐋᐸᑎᓰᔥᑕᐧᑳᐤ ᑲᔦᐦ 
ᒌ ᐧᐄᒋᐦᐄᐧᐁᐅᒡ ᐊᓂᔫ ᑳ ᒫᒨᐱᓈᓅᔨᒡ ᐁ ᐅᔑᐦᑖᑲᓅᔨᒡ 
ᐄᔨᔫ ᐱᒥᐸᔨᐦᐧᑖᓱᑲᒥᒄ ᐁ ᐄᔑ ᐃᔮᑦ ᑲᔅᒋᐦᐆᐧᐃᓂᔫ ᐁ 
ᐱᒥᐸᔨᐦᐧᑖᓲᒡ ᐊᓂᔫᐦ ᒉᐧᑳᔫ ᐁ ᐯᒋ ᐲᐦᑌᐸᔨᔨᒡ᙮

ᐊᓂᒌ ᒉᐃᒥᔅ ᐯᐃ ᐊᔅᒌᓈᐦᒡ ᑳ ᒫᒨᐱᔥᑕᐧᑳᐤ ᑲᔦᐦ ᑳ 
ᐧᐄᔓᐧᐋᐦᑕᐧᑳᐤ (JBACE) ᐁᑎᑑ ᒌ ᐄᔑ ᐋᐸᑎᓰᑲᐦᑕᒥᒡ 
ᓅᒻ ᐁ ᒪᓯᓇᐦᐊᐧᑳᐤ ᐊᓂᔫ ᒋᔅᒋᓄᐦᑕᐦᐄᐧᐁᓯᓇᐦᐄᑲᓂᔫ 
- ᒋᔅᒋᓄᐦᑕᐦᐄᐧᐁᐧᐃᓐ ᒉ ᒌ ᐄᔑ ᒥᔪᐸᔨᐦᐄᑯᐧᑖᐤ ᐊᓂᒌ 
ᐋᐸᑎᓰᐧᐃᓐ ᑳ ᐱᒥᐸᔨᐦᑖᐧᑖᐤ: ᐊᐧᐁᓂᒌ ᐁ ᐧᐊᐧᐄᒋᐦᐄᐧᐁᐧᑖᐤ 
ᑲᔦᐦ ᐁ ᓂᑐᐧᐁᔨᐦᑖᑯᓯᐧᑖᐤ ᒉ ᐃᐦᑖᐧᑖᐤ ᐊᓂᔫ ᐋᐸᑎᓰᐧᐃᓂᔫ 
ᐁ ᐱᒥᐸᔨᔨᒡ ᐊᓂᑌᐦ ᒉᐃᒥᔅ ᐯᐃ ᒥᓯᐦᑌᔅᑲᒥᑯᐦᒡ, ᐁᐅᒄ 
ᐆ ᒋᔅᒋᓄᐦᑕᐦᐄᐧᐁᓯᓇᐦᐄᑲᓐ ᑲᑕ ᐧᐄᐧᐄᑎᔑᐦᐊᑲᓅ ᐆ ᒉ 
ᐱᐳᐦᒡ 2019-2020᙮ 

ᒉᐃᒥᔅ ᐯᐃ ᐊᔅᒌᓈᐦᒡ ᑳ ᒫᒨᐱᔥᑕᐧᑳᐤᐦ ᑲᔦᐦ ᑳ 
ᐧᐄᔓᐧᐋᐦᑕᐧᑳᐤ (JBACE) ᑳ ᐊᑎ ᐃᔅᐸᔨᒡ ᒉᐧᑳᓐ

ᑕᐧᑳᑲᐦᒡ 2018, ᐊᓂᒌ ᒉᐃᒥᔅ ᐯᐃ ᐊᔅᒌᓈᐦᒡ ᑳ ᒫᒨᐱᔥᑕᐧᑳᐤ 
ᑲᔦᐦ ᑳ ᐧᐄᔓᐧᐋᐦᑕᐧᑳᐤ (JBACE) ᒌ ᐅᑎᓇᒥᒡ ᐊᓂᔫ ᐁ 
ᐃᔦᔅᑰᓯᓇᐦᐊᑲᓅᒡ ᒉ ᐃᐦᑑᑕᑲᓅᒡ ᒉᐧᑳᓐ ᐆ 2018-2023 ᑲᔦᐦ 
ᔖᔥ ᒌ ᐃᔦᔅᑰᔥᑖᐅᒡ ᐋᐸᑎᓰᐧᐃᓐᐦ ᒉ ᐱᒥᐸᔨᔨᒡ ᒥᔑᑯᒥᐳᓐᐦ 
ᐆᔫ ᐋᐸᑎᓰᐧᐃᓂᔫ ᒉ ᐃᔥᐱᔥ ᐃᐦᑕᑯᓂᔨᒡ᙮ ᐊᓂᒌ ᑳ 
ᒫᒨᐱᐧᑖᐤ ᒌ ᒋᐦᒋᒪᓯᓇᐦᐊᒥᒡ ᐁ ᐋᔓᐊᔨᒥᐦᐄᑑᓈᓅᔨᒡ ᑲᔦᐦ 
ᒌ ᒌᐦᑳᓈᑯᐦᑖᐅᒡ ᐁᑎᑑ ᒉ ᒌ ᓅᑯᓂᔨᒡ᙮ ᒣᐧᑳᒡ ᐆ ᑳ ᐱᐳᐦᒡ, 
ᐊᓂᒌ ᒉᐃᒥᔅ ᐯᐃ ᐊᔅᒌᓈᐦᒡ ᑳ ᒫᒨᐱᔥᑕᐧᑳᐤ ᑲᔦᐦ ᑳ 
ᐧᐄᔓᐧᐋᐦᑕᐧᑳᐤ (JBACE) ᒌ ᐋᐸᑎᓰᑲᐦᑕᒥᒡ ᐊᓂᔫ ᓇᓈᐦᑰ ᐁᑎ 
ᐃᐦᑕᐧᑖᐤ ᐁ ᐱᒥᐸᔨᐦᑖᐧᑖᐤ ᐊᓂᔫ ᐅᒪᓯᓇᐦᐄᒉᐅᑲᒥᑯᐧᐋᐤ᙮ ᒌ 
ᐅᔅᒋᓯᐦᐋᑲᓅ ᐅᒋᒫᐤ ᑲᔦᐦ ᒪᓯᓇᐦᐄᒉᐅᑲᒥᑯᔫ ᐁ ᐱᒥᐸᔨᐦᑖᑦ᙮ 
ᐊᓂᒌ ᒪᓯᓇᐦᐄᒉᐅᑲᒥᑯᔫ ᑳ ᒫᒨᐱᔥᑕᐧᑳᐤ ᒌ ᑲᓇᐧᐋᐸᐦᑕᒥᒡ 
ᐃᑕᔓᐧᐁᐧᐃᓐᐦ ᐁ ᑲᓇᐧᐁᔨᒥᑯᐧᑖᐤ ᐋᐸᒋᐦᐋᑲᓇᒡ ᑲᔦᐦ ᐊᓂᔫᐦ 
ᐋᐸᑎᓰᐧᐃᓐᐦ ᐃᑕᔓᐧᐁᐧᐃᓐᐦ ᐁ ᓇᓈᑲᒋᐦᑖᑲᓅᐧᑳᐤᐦ᙮



ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ

ᐊᓐ 2018-2019 ᑲ ᐃᑕᔥᑌᒡ ᐁ ᐱᐳᐦᒡ, ᐊᓂᒌ ᒉᐃᒥᔅ 
ᐯᐃ ᐊᔅᒌᓈᐦᒡ ᑳ ᒫᒨᐱᔥᑕᐧᑳᐤ ᑲᔦᐦ ᑳ ᐧᐄᔓᐧᐋᐦᑕᐧᑳᐤ 
(JBACE) ᓈᔥᑖᐧᐯ ᒌ ᐋᐸᑎᓰᔥᑕᒥᒡ ᐊᓂᔫ ᐁ 
ᓂᔥᑐᐧᐄᔥᑕᐧᑳᐤ ᐊᓂᔫ ᓅᒻ ᒪᓯᓇᐦᐄᑲᓐᐦ, ᐧᐄᔓᐧᐁᐧᐃᓐ 
ᑲᔦᐦ ᐃᑕᔓᐧᐁᐧᐃᓐᐦ ᐊᓂᑌᐦ ᐁ ᐄᔑ ᑖᑲᐦᐄᒉᐸᔨᔨᒡ 
ᐊᔅᒌ ᑲᔦᐦ ᐄᓈᐦᒡ ᐁ ᓇᓈᑲᑐᐧᐁᔨᐦᑕᑲᓅᒡ ᒉᐧᑳᓐ ᐊᓂᑦᐦ 
ᒥᓯᐦᑌᔅᑲᒥᑯᐦᒡ ᐁᑎ ᑖᑲᐦᐄᒉᐸᔨᒡ, ᑲᔦᐦ ᒫᒃ ᒉᐧᑳᔫᐦ ᐁᑎ 
ᒥᔪᐸᔨᐦᑖᑲᓅᐧᑳᐤᐦ ᐁ ᓅᑕᑎᐦᐧᑳᓅᒡ ᐁ ᐱᒥᐸᔨᐦᑖᑲᓅᒡ ᑲᔦᐦ 
ᐊᔅᒌᐦᒡ ᐁ ᐆᐦᑖᒋᐦᐆᓈᓅᒡ ᐁ ᐃᔦᔅᑰᓯᓇᐦᐊᑲᓅᒡ᙮ ᐁᑯᑦᐦ ᑳ 
ᐸᐦᒋᔅᑎᓂᐧᑳᐤ ᐊᓂᒌ ᑳ ᒫᒨᐱᐧᑖᐤ ᐊᓂᔫᐦ ᐅᑲᔅᒋᐦᐆᐧᐃᓇᐧᐋᐤᐦ, 
ᐅᒋᔅᒉᔨᐦᑕᒧᐧᐃᓇᐧᐋᐤᐦ ᑲᔦᐦ ᐅᑎᔨᐦᑑᐧᐃᓇᐧᐋᐤᐦ ᐊᓂᑌᐦ ᐄᔑ 
ᑎᐯᔨᐦᒋᒉᓰᓈᐦᒡ ᐁ ᓂᒋᔥᑯᐧᐋᐧᑖᐤ, ᐊᓂᔫ ᐁ ᓅᓱᓀᐦᐊᐧᑳᐤ 
ᑳ ᐄᔑ ᐧᐄᔮᐸᒫᑲᓅᐧᑖᐤ ᐁ ᐄᔑ ᑲᓇᐧᐁᔨᐦᑕᑯᒡ ᐊᔅᒌ 
ᐊᓂᑦᐦ ᐱᔅᑲᒋᓯᓇᐦᐄᑲᓂᐦᒡ 22 ᐊᓂᑦᐦ ᒉᐃᒥᔅ ᐯᐃ ᑲᔦᐦ 
ᒋᐧᐁᑎᓅᑖᐦᒡ ᓂᔅᑲᒧᐧᐃᓂᐦᒡ (JBNQA) ᐊᓂᔫᐦ ᐁ ᐃᔅᐸᔨᔨᒡ 

ᒉᐧᑳᔫᐦ ᐄᔨᔫ ᐃᐦᑖᐧᐃᓐᐦ ᑲᔦᐦ ᐊᓂᑌᐦ ᒉᐃᒥᔅ ᐯᐃ 
ᒥᓯᐦᑌᔅᑲᒥᒄ ᐁ ᑖᑲᐦᐄᒉᐸᔨᔨᒡ᙮

ᐆ ᒦᓐ ᒉ ᐱᐳᐦᒡ, ᐊᓂᒌ ᒉᐃᒥᔅ ᐯᐃ ᐊᔅᒌᓈᐦᒡ ᑳ 
ᒫᒨᐱᔥᑕᐧᑳᐤ ᑲᔦᐦ ᑳ ᐧᐄᔓᐧᐋᐦᑕᐧᑳᐤ (JBACE) ᔮᐸᒡ ᐧᐄ 
ᑲᓇᐧᐋᐸᐦᑕᒻ ᐊᓂᔫ ᐁ ᐄᔑ ᐧᐄᒋᐦᐄᐧᐁᑦ ᐧᐁ ᐧᐄᔓᐧᐋᓅᔨᒡ 
ᑲᔦᐦ ᐁ ᐊᔨᒦᔥᑕᒫᒉᑦ ᐊᔅᒌᔫ ᐁ ᓇᓈᑲᒋᐦᑖᑲᓅᔨᒡ᙮ 
ᒦᓐ ᐊᓂᔫᐦ ᐁᑎ ᓇᓈᑲᒋᐦᑖᑲᓅᐧᑳᐤᐦ ᑳᓇᑖ ᑲᔦᐦ ᑯᐯᒃ 
ᐧᐄᔓᐧᐁᐧᐃᓐᐦ ᑲᔦᐦ ᐃᑕᔓᐧᐁᐧᐃᓐᐦ, ᐊᓂᔅᒉ ᑲᑕ ᐱᒥᐸᔨᔫ 
ᐊᓂᔫ ᐅᑖᐸᑎᓰᐧᐃᓇᐧᐋᐤ ᓇᓈᐦᑰ ᒉᐧᑳᔫ ᐁ ᐯᒋ 
ᐲᐦᑌᐸᔨᔨᒡ ᑲᔦᐦ ᐊᓂᔫ ᐊᔅᒌ ᐁ ᐧᑫᔅᒋᐦᑳᔮᔨᒡ ᐁᑎ 
ᓇᓈᑲᒋᐦᑖᑲᓅᔨᒡ᙮ ᐊᓂᒌ ᑳ ᒫᒨᐱᐧᑖᐤ ᑲᑕ ᐱᒥᐸᔨᐦᑖᐅᒡ 
ᐊᓂᔫ ᐁ ᐋᔓᐊᔨᒥᐦᐄᑐᓈᓅᔨᒡ ᐁᑎᑑ ᒉ ᒌ ᒌᐦᑳᓈᑯᓯᐧᑖᐤ 
ᐊᓂᒌ ᑳ ᐧᐄᒋᐦᐄᐧᐁᐧᑖᐤ᙮

ᐁᑎ ᒋᐸᐦᐊᑲᓅᒡ ᐁ ᐊᔨᒥᐦᑖᑲᓅᒡ

